Алеся Красата

Бярозка
Бярозка – гэта вясёлая, шчаслівая дзяўчына ўлетку. Восенню яна разукрашваецца ў вясёлыя колеры, вясною расцвітае, радуецца, а зімою спіць і нічога не робіць, толькі марыць пра будучыню.

Узімку бярозка кожны дзень стаіць і чакае, калі з’явіцца яе сяброўка, залатая зорка на небе. Бярозка не любіць халадоў, ёй патрэбна вясенняе сонейка, спакойны ветрык, які сваёю ласкаю і цеплынёй абуджае да новага жыцця. Яна чакае гаманлівую дзетвару, якая заўсёды весяліць яе. Ёй хочацца прытуліць да сябе закаханых юнакоў і дзяўчат. Яна чакае сваіх сяброў, паважных падбярозавікаў, якія вырастаюць побач і расказваюць шматлікія цікавыя гісторыі. Бярозка хоча паслухаць спевы птушак, якія вельмі любяць пасядзець на галінках і праспяваць свае цудоўныя мелодыі. 

Бярозка стаіць і чакае… І я разам з ёй чакаю…

З днём нараджэння!
Сёння дзень нараджэння маёй матулі. Так атрымалася, што я забылася пра гэта. Але ў мяне яшчэ ёсць нямнога часу, пакуль маці на рабоце. Што ж зрабіць? Так, пачынаю з уборкі: падмятаю ў хаце, мыю падлогу, прыбіраю посуд, засцілаю акуратна ўсе ложкі ў хаце, паліваю кветкі. Можа, гэта і будзе мой падарунак? Не, трэба нешта яшчэ. Ага! Неабходна намаляваць партрэт матулі. Намалявала. Прыгожы, яркі. Так, цяпер раблю яркую паштоўку, на якой малюю кветкі, пішу добрыя пажаданні. Усё гэта нясу ў матулін пакой. Так, здаецца, прыйшла маці. Сустракаю, дапамагаю распрануцца, запрашаю ў пакой.

· З днём нараджэння, дарагая матуля!

